
	1.
	Ֆինանսների նախարարության
2021 թվականի հունվարի 12-ի թիվ 01/26/78-2021 գրություն


	Ուսումնասիրելով ներկայացված ՀՀ կառավարության որոշման նախագիծը՝ հայտնում ենք հետևյալը.

նախագծի 1-ին կետի 2-րդ ենթակետով նախատեսվում է պետության 2021 թվականի կարիքների համար անհրաժեշտ մենինգակոկային, վեցավալենտ, սեզոնային գրիպ և ոչ բջջային կապույտ հազի բաղադրիչով համակցված պատվաստանյութերի գնման ընթացակարգերի հրավերներում չսահմանել ընտրված մասնակցի կողմից գնային առաջարկի չափով որակավորման ապահովման պահանջը:

Այս կապակցությամբ անհրաժեշտ է հաշվի առնել այն հանգամանքը, որ որակավորման ապահովման համակարգի ներդրումն ուղղված է պետության, որպես գնորդի, կարիքին համապատասխանող արդյունք ապահովելուն՝ դրա շրջանակում կառավարելի դարձնելով ինչպես պայմանագրերի ձախողման, այնպես էլ հնարավոր վնասների չփոխհատուցման և լրացուցիչ ռեսուրսների ներդրման ռիսկերը, բացառելու պայմանագրերի կատարման շրջանակում առաջացող հնարավոր հակամրցակցային համաձայնությունները և չարաշահումները: Մինչդեռ, նախագիծը չի պարունակում հիմնավորումներ, թե պատվիրատուն ինչպե՞ս է ապահովելու որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը:

Միաժամանակ հայտնում ենք, որ նախագծի 1-ին կետի 1-ին ենթակետում ընթացակարգի ծածկագիրն անհրաժեշտ է նշել «ՀՀ ԱՆ ԲՄԱՊՁԲ 2021/2»:
	Հաշվի առնելով, որ խնդիրը բարձրացվել է Սանիոֆի Պաստեռ ընկերության կողմից, որը հանդիսանում է վերջին 3 տարիների մատակարարը, որը գնման ընթացակարգի շրջանակում կնքված պայմանագրով սահմանված պարտականությունները կատարել է պատշաճ կարգով, հետևաբար բոլոր նշված վնասների և ռիսկերի առկայությունը այս պարագայում հասցված են նվազագույնի: Միաժամանակ, հայտնում եմ, որ պայմանագրի ապահովումը` բանկային երաշխիքով ներկայացնելու պայմանը պահպանվելու է, իսկ որակավորման ապահովում կներկայացվի տուժանքի համաձայնության տեսքով, ընդ որում նշված պահանջը կսահմանվի հրավերով:  

Դիտողությունը ընդունվել է: Կատարվել է համապատասխան փոփոխություն: 

 

	2. 
	Արդարադատության նախարարության 2021 թվականի հունվարի 12-ի թիվ 01/27.3/291-2021
գրություն
	1.Գնման գործընթացը կազմակերպելու մասին» ՀՀ կառավարության որոշման նախագծի (այսուհետ` Նախագիծ) նախաբանում «Հայաստանի Հանրապետության» բառերից հետո անհրաժեշտ է լրացնել «կառավարության» բառը:
2. Նախագծի 1-ին կետի 1-ին ենթակետով նախատեսվում է չեղարկել պատվաստանյութերի ձեռք բերման նպատակով Առողջապահության նախարարության կողմից հայտարարված «ՀՀ ԱՆ ԲՄԱՊՁԲ-2021/2» ծածկագրով գնման ընթացակարգը, մինչդեռ Նախագծի վերնագիրը գնման գործընթացը կազմակերպելու մասին է, ուստի հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասն անհրաժեշտ է Նախագծի վերնագիրը համապատասխանեցնել բովանդակությանը:
3.Նախագծի 2-րդ կետն անհրաժեշտ է հանել` հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 6-րդ մասը:
	1.Դիտողությունը ընդունվել է: Կատարվել է համապատասխան փոփոխություն: 

2.Դիտողությունը ընդունվել է: Կատարվել է համապատասխան փոփոխություն: 

3. Դիտողությունը ընդունվել է: Կատարվել է համապատասխան փոփոխություն:

